
Extracto do comunicado no que ETA reivindica o atentado contra Carrero Blanco en 1973: 
“A operación que ETA realizou contra o aparato de poder da oligarquía española na persoa de Luis Carrero Blanco, debe interpretarse como xusta resposta revolucionaria da clase traballadora e de todo o noso pobo vasco (…). Luis Carrero Blanco, un home duro, violento nas súas posicións represivas, constituía a peza clave garante da continuidade e estabilidade do sistema franquista (…)”. 
 
 Discurso  de  J.  A.  Girón  de  Velasco  ao  ser  nomeado  presidente  da  Confederación  Nacional  de Excombatientes (novembro de 1974): 
“Incúmbenos a mesma responsabilidade que, por razóns de honor, nos botou ao monte en 1936 (…). O compromise desta hora reside, por tanto, en evitar que sobre aquel holocausto e aquel sacrificio se corra hoxe un estúpido velo (…). Aquí pasaron moitas cousas e han pasar moitas máis (…). Impúlsanos o deber de pechar o paso aos que queren arrebatarnos a vitoria”. 

Propostas da Junta Democrática, feitas públicas en París en xullo de 1974: 
“1. A formación dun Goberno provisional que substitúa ao actual para devolver ao home e á muller españois (…) o recoñecemento legal de todas as liberdades, dereitos e deberes democráticos. 
1. A amnistía absoluta de todas as responsabilidades por feitos de natureza política ou sindical. 
2. A legalización dos partidos políticos, sen exclusións (…). 
11. A celebración dunha consulta popular (…) para elixir a forma definitiva do Estado”. 

Artigo de Arnaud de Borchgrave publicado na revista Newsweek en abril de 1976: “Coido que chegou a hora da reforma, pero o presidente do Goberno, Carlos Arias Navarro, un residuo dos días de Franco, demostrou máis inmobilismo ca mobilidade. O rei opina que Arias é un desastre sen paliativos, xa que se converteu no abandeirado dese grupo de leais a Franco coñecido coma „o búnker‟ (…)”. 

Logo de ser designado Presidente do Goberno polo Rei, Adolfo Suárez diríxese ao país (6 de xullo de 1976): 
“A meta última é moi concreta: que os gobernos do futuro sexan o resultado da libre vontade da maioría dos españois, e para iso solicito a colaboración de todas as forzas sociais (...). 
A Coroa ten a vontade expresa de acadar unha democracia moderna para España, unha democracia na que a liberdade, a xustiza, a participación, a paz e a cultura sexan o froito do esforzo de todos e o resultado do que todos se beneficien”. 
 
Lei para a Reforma Política, aprobada polas Cortes o 18 de novembro de 1976: Art.1º.1.A democracia no Estado español baséase na supremacía da lei, expresión da vontade soberana do pobo. 
2.A potestade de elaborar e aprobar as leis reside nas Cortes. O Rei sanciona e promulga as leis. Art.2º.1.As Cortes compóñense do Congreso dos Deputados e do Senado. 
2.Os deputados do Congreso serán elixidos por sufraxio universal, directo e secreto dos españois maiores de idade. 
3.Os  senadores  serán  elixidos  en  representación  das  entidades  territoriais.  O  Rei  poderá  designar  para  cada  lexislatura senadores en número non superior á quinta parte dos elixidos”. 
 
Nada máis certificar  coas súas palabras a aprobación da Lei para a Reforma Política, o tenente xeneral Gutiérrez Mellado apertou con forza a man de Adolfo Suárez e o propio presidente do Goberno levantouse da súa cadeira do banco azul para aplaudir  cun xesto de emoción a todos os procurado res. Torcuato sorrí discretamente mentres os procuradores envolven a súa morte política en aplausos. O seu “harakiri” adopta un aire festivo. A maioría deles non volverá a pisar as alfombras do Palacio da Carreira de San Xerónimo [sede das Cortes]. 
Carmelo CABELLOS. O “harakiri” das derradeiras Cortes franquistas, Historia da Transición. 
 
-Na campaña para as eleccións de xuño de 1977, o candidato de UCD, Adolfo Suárez, pronuncia o seguinte discurso: 
“Prometemos volverlle a soberanía ao pobo español, e pasado mañá exércea. 
Prometemos normalizar a nosa vida política, xestionar a transición en paz, construír a democracia desde a legalidade, e cremos que, coas lóxicas deficiencias, o conseguimos. Prometemos que todas as familias políticas poderían ter un lugar nas Cortes, e o mércores poden acadalo (...). 
[bookmark: __DdeLink__5995_267608370]Podo prometer, e prometo, intentar elaborar unha Constitución en colaboración con todos os grupos representativos nas Cortes, calquera que sexa o  seu  número  de escanos (...). Podo  prometer, e prometo  (...), adicar todos os esfo rzos a acadar un entendemento social que permita fixar as novas liñas básicas que ha seguir a economía española nos vindeiros anos (...). Podo prometer, e prometo, un marco legal para institucionalizar cada rexión segundo as súas propias características”. 
 
Os efectos dos Pactos da Moncloa foron inmediatos: a inflación cerraba o ano nun 26,4% e situábase en 1978 no 16%; recuperábase o equilibrio  da balanza de pagos por conta corrente, obténdose superávit  ao ano seguinte; as reservas de divisas pasaron  de 4.000 millóns  de dólares a mediados de 1977 a 10.000 millóns a finais de 1978; restablecíase un certo equilibrio nas contas das empresas, iniciándose  unha tendencia alcista dos beneficios, E, sobre todo, producíase un cambio importantísimo no clima político do país que permitiu chegar á Constitución.  
Os Pactos  da Moncloa converteríanse na insignia do paso da ditadura a unha democracia  sen convulsións sociais. (...) 
Xaquín ESTEFANÍA. O compromiso histórico español, Memoria da Transición. El País. 1995  
 
Para facer posible as reformas, Suárez tivo que contar coa opinión e a neutralidade  dos militares, que aceptaron coa condición de que non se legalizase o Partido Comunista. Inicialmente cumpriuse este acordo, pero na Semana Santa de 1977 o PCE foi legalizado, causando un grave malestar en determinados sectores do exército. 
–Pregunta [Xesús Picatoste]. A legalización do Partido Comunista constitúe un dos feitos máis definitivos e debatidos da transición. Hai unha reunión clave o 8 de setembro do 76 en Castellana 3, á que asisten o presidente Suárez e os altos mandos militares. Que pasou alí? 
–Resposta [Gutiérrez  Mellado].  Asistimos unha vintena de persoas: os tres ministros militares, ademais do vicepresidente de Defensa, todos os xefes do Estado Maior e os capitáns xenerais dos tres exércitos. Eu era xefe do Estado Maior  Central. 
–P. Pero circularon  diversas versións... 
–R. Suárez explicou, en grandes liñas, o que se propoñía  facer e estendeuse na análise da conxuntura política. Dous tenentes xenerais expuxeron os seus puntos de vista sobre a situación. Logo, o ministro do Exército leu unhas follas segundo o acordaron na reunión do Consello Superior do Exército celebrada anteriormente. (...) A reunión foi considerada  como moi positiva e houbo frases eloxiosas para o presidente do Goberno. (...) 
–P. Segundo algunhas  versións, o presidente Suárez faltou á súa palabra sobre a non legalización do Partido Comunista. Xeneral, a súa testemuña é moi importante. 
–R. Adolfo  Suárez dixo que mentres o Partido Comunista mantivese unha actitude revolucionaria non sería legalizado. Falou durante tres longas horas e en tres horas  dise algo  máis que se un partido se recoñece  ou non  se recoñece. 
Xesús PICATOSTE. Manuel Gutiérrez Mellado, un soldado español.1983 [castelán 
 
Paralelamente ás intencións reformistas de Suárez, os líderes do PCE declaraban o seu compromiso de buscar a concordia entre todos os españois, de respectar a liberdade e os dereitos individuais, esperando  así abrir vías de diálogo co Goberno. 
Que dá a oposición? A que se compromete? Debemos responder con claridade: a oposición comprométese a moito. Comprométese a garantir que a transición farase na paz civil, sen rébanchas nin vinganzas. A asegurar o respecto aos dereitos humanos (...) incluída a liberdade de conciencia, de profesar ou non unha relixión, o respecto á Igrexa católica así como a outras Igrexas que existan no país. A garantir  que as forzas armadas serán respectadas e fortalecidas para que exerzan eficazmente os seus fins propios  (...). 
Santiago CARRILLO [secretario xeral do PCE]. Discurso28-7-1976 
 
.-Constitución de 1978: 
“Art.1.1.-España constitúese nun Estado social e democrático de Dereito, que propugna como valores superiores do seu ordenamento xurídico a liberdade, a xustiza, a igualdade e o pluralismo político. 
1.2.-A soberanía nacional reside no pobo español, do que emanan os poderes do Estado. 
1.3.-A forma política do Estado español é a monarquía parlamentaria. 
Art.2..-A Constitución fundaméntase na indisoluble unidade da nación española, patria común e indivisible de todos os españois, e recoñece e garante o dereito á autonomía das nacionalidades e rexións que a integran e a solidariedade entre todas elas. 
Art.3.1.-O castelán é a lingua española oficial do Estado (...). 
3.2.-As outras linguas españolas serán tamén oficiais nas respectivas Comunidades Autónomas de acordo cos seus Estatutos 

 




A pesar dos éxitos obtidos polo goberno de Suárez, as dificultades políticas e económicas provocaron a súa dimisión, forzado por unha oposición organizada e polo seu propio partido, a UCD, que non logrou articularse como unha opción política unitaria e coherente. 
 
O xoves 29 de xaneiro de 1981, o presidente do Goberno, Adolfo Suárez, anunciou ante as cámaras da televisión (...) a súa dimisión irrevogable á fronte do gabinete e do partido que lle conducira ao poder nas eleccións de 1979. Culminaba así un bienio da historia española caracterizado pola inestabilidade política, froito de conspiracións permanentes contra o executivo, que se encontraba en minoría no Parlamento,  e do que se denominou  a operación de “acoso e derribo” ao presidente, capitalizada polos socialistas. (...) 
 
Durante a primeira parte da lexislatura [iniciada en 1979], a súa tarefa viuse complicada pola torpeza con que conduciu o proceso autonómico  –especialmente en Andalucía, fortaleza electoral dos socialistas– e polas disfuncións  da política económica, que non lograba atallar o crecemento do paro. Pero as complicacións maiores viñan do seu propio partido, que non lograra identificarse como unha formación unitaria, permitindo que convivisen nel, en aberta disputa, faccións do máis diverso xénero (...), como un feixe de familias políticas mal avenidas. Suárez gobernaba apoiándose en todas elas e en ningunha  á vez, seguro do favor  do rei e contando coa colaboración inestimable dos seus vicepresidentes, Manuel Gutiérrez Mellado e Fernando Abril Martorell. (...) 
Pero o ambiente  social no seu contorno encontrábase cada vez máis enrarecido. Por un lado, os ortodoxos do franquismo, de cuxas filas era oriúndo o presidente, non lle perdoaban o que consideraban a súa traizón ao disolver o Movemento Nacional e impulsar unha reforma política que constituíra o suicido do réxime. Por outro, os militares encontrábanse enfrontados abertamente con el desde a legalización do Partido Comunista (...). O mundo financeiro tampouco lle era favorable: contemplábao como un intruso, pouco familiarizado coas necesidades da política económica (...). Os intelectuais desprezábano porque se decataban das súas carencias de formación e irritáballes o seu exceso de pragmatismo. Os socialistas  (...) esforzábanse en deteriorar a súa imaxe a calquera prezo. As forzas de orde pública e de seguridade eran cada vez máis incontrolables e queixábanse da falta de contundencia na resposta á ofensiva terrorista de ETA (...). Os máis benevolentes con Suárez tenden a supoñer que o domingo 25 de xaneiro, na soidade do seu despacho e co consello da súa muller, o primeiro presidente da nova democracia española decidiu dimitir ante a hostilidade crecente dos seus propios compañeiros de partido e o illamento  en que se encontraba  respecto ao resto das forzas políticas e a opinión  pública en xeral. 
 
Xoán  Luís CEBRIÁN. Acoso e derribo  do presidente Suárez, Memoria da Transición.  El País. 1995 [castelán] 
 
  Mentres  se estaba a realizar no Congreso dos Deputados a sesión de investidura de Calvo Sotelo, os españois puideron ver en directo como o tenente coronel da Garda Civil Antonio Tejero, pis- tola en man, intentaba un golpe de Estado, mentres en Valencia, o xeneral Milán del Bosch tomaba o mando e sacaba os tanques á rúa. 
Ante os acontecementos que se están desenvolvendo nestes momentos na capital de España e o con- seguinte  baleiro  de poder (...) dispoño: 
Art.1. Todo o persoal afecto aos servizos públicos de interese civil queda militarizado  (...). 
Art.2. As unidades armadas repelerán, sen intimidación  nin aviso, todas as agresións que poidan sufrir coa máxima enerxía (...). 
Art.3. Quedan sometidos á xurisdición militar e tramitados por procedemento sumarísimo (...) os deli- tos de rebelión, sedición e atentado ou resistencia a axentes da autoridade, os de desacato, inxuria, ameaza ou menosprezo de todo o persoal militar ou militarizado (...); igualmente, os de tenencia ilí- cita de armas ou calquera outro obxecto de agresión. (...) 
Art.5. Quedan prohibidas todas as actividades públicas e privadas de todos os partidos políticos (...) Art.6. Establécese o toque de queda desde as nove da noite ata as sete da mañá  (...). 
Art.9. Todos os corpos de seguridade do Estado manteranse baixo a miña autoridade. Art. 10. 
Igualmente, asumo o poder xudicial (...) 
Por último espérase a colaboración activa de todas as persoas, patriotas, amantes da orde e a paz (...). Por todo iso termino con un forte Viva o rei! Viva por sempre España! 
Xaime MILANS DEL BOSCH Y USSÍA [Capitán Xeneral da III Rexión Militar]. Bando. 23-2-1981 [cas- telán] 
 
-Mensaxe de Juan Carlos I, emitido por radio e televisión na madrugada do día 24 de febreiro de 1981: 
 “Ante a situación creada polos sucesos desenvolvidos no Palacio  do  Congreso,  e  para  evitar  calquera  posible confusión, confirmo que ordenei ás autoridades civís e á Xunta de Xefes de Estado Maior que tomen as medidas necesarias  para  manter  a  orde  constitucional  dentro  da legalidade vixente (…). A Coroa, símbolo da permanencia e unidade da patria, non pode  tolerar  de  xeito  ningún  accións  ou  actitudes  de persoas que pretendan interromper pola forza o proceso democrático (…)”. 
 
 
  Durante o breve goberno de Calvo Sotelo, despois de superado o intento de golpe de Estado, tomáronse decisións de gran transcendencia. A máis polémica foi a solicitude de adhesión de España na OTAN, en decembro de 1981, e a posterior incorporación como membro da organiza- ción en xuño de 1982. 
 
Este acto de hoxe ten para o meu país unha dimensión profunda. É o final dun longo período secular de illamento  (...). 
Durante moitos anos de réxime autoritario, Occidente e Europa foron para os españois sinónimos de liberdade e de democracia, como está escrito nas primeiras liñas do Tratado do Atlántico Norte, ao que acabamos de adherirnos. (...) 
Porque, fronte aos que non queren ver na Alianza máis que unha organización militar para o enfron- tamento entre bloques de países, o meu goberno entende a Alianza como comunidade de pobos libres unidos na defensa duns valores esenciais e ameazados, que son tamén os valores da democra- cia española. 
A nosa vocación europea, que nos empuxa ao mesmo tempo cara ao Mercado Común con idéntico impulso de restitución histórica, perfecciónase e complétase coa nosa vocación iberoamericana, da que queremos deixar constancia  clara desde este momento inicial. (...) 
España chega á Alianza con vontade de cooperación. A partir de agora comezarán as conversacións que deben levarnos a unha participación efectiva nos moi distintos órganos nos que a Alianza pro- xecta as súas actividades. 
 
Leopoldo CALVO-SOTELO  BUSTELO. Discurso. Bonn, 10-6-1982 [castelán] 

Entre 1985 e 1992, os gobernos socialistas de Filipe González reestruturaron e modernizaron  as empresas públicas españolas. Esta política favoreceu a creación, nos sectores máis dinámicos, de grandes empresas públicas moi rendibles e con capacidade de expansión internacional, que se converteron en multinacionais.

Baixo os gobernos do partido socialista, de 1985 a 1992 aproximadamente, máis importante que as privatizacións  en si foi a reestruturación de todo o sector público empresarial español. Introduciuse ou reforzou unha mentalidade empresarial (‘managerial’) e de rendibilidade nos holdings públicos de control e en xeral na dirección das propias empresas públicas [EP]. Reorganizáronse sectores produtivos enteiros, fusionando numerosas empresas, co obxectivo político explícito de constituír empresas ou grupos sectoriais dinámicos e competitivos  a escala internacional:  en aluminio, siderurxia, industrias alimentarias, petróleo, banca, electrónica  e electricidade.

Simultaneamente ás primeiras privatizacións –especialmente entre 1985 y 1991– levouse a cabo este proceso de reestruturacións e fusións internas: 9 EP do sector do petroquímico  e do gas foron absorbidas por Repsol, que pasou así a ser non só a primeira empresa do sector, senón tamén a primeira empresa industrial española. 5 EP do sector do aluminio foron fusionadas en Inespal. 6 EP do sector da electrónica foron absorbidas por Indra. 8 EP do sector da alimentación foron adquiridas por Tabacalera, que pasou así a diversificar as súas actividades, intentando constituírse nun gran grupo alimentario. Paralelamente, as accións de todas as empresas públicas eléctricas foron adscritas patrimonialmente á máis importante, Endesa, pasando  esta a ocupar unha posición de dominio no sec- tor eléctrico español. Algo parecido levouse a cabo cos diferentes bancos públicos (Banco Exterior, Caja Postal, Banco de Crédito Industrial e os bancos do Instituto de Crédito Oficial) que foron fusiona- dos nunha nova sociedade creada ao efecto en 1991: Argentaria. E as EP da siderurxia (as principais: Ensidesa, AHV e Siderurgia  do Mediterráneo) foron fusionadas nunha nova EP creada  ao efecto: Corporación Siderúrxica Integral (Aceralia).

A idea dominante, tamén explicitada entón polo Goberno, era que tales “novas empresas” (verdadeiros grupos empresariais modernos, nun país con poucos exemplos dese tipo) continuasen como EP e tratasen de achegar financiamento (dividendos) ao orzamento estatal. O buque insignia e peza máis significativa desta política foi a creación en 1992 do grupo público multisectorial Téneo en que se agruparon todas as empresas (xa reestruturadas e fusionadas) do INI que eran rendibles ou que tiñan unha clara viabilidade empresarial no mercado. Formouse así un grupo empresarial multisectorial (por suposto o maior de España) ao estilo dos grandes grupos internacionais, e cunha divisa ben clara: “rendibilidade  e expansión internacional,  e competitividade  no mercado global”. De feito, algunhas das “novas EP” resultantes da reorganización mencionada aplicaron unha notable política expansiva, comprando  novas empresas e iniciando unha sorprendente expansión internacional.

Xaquín VERGÉS. As privatizacións  de empresas públicas. 2003 [castelán

Durante a etapa dos gobernos socialistas presididos por Filipe González (1982-1996) a sociedade española experimentou fondos cambios que se traduciron  na súa modernización  e na adop- ción dos comportamentos das sociedades occidentais avanzadas. Froito diso xurdiu unha xuven- tude máis igualitaria, máis plural, máis secularizada, máis preparada desde o punto de vista da formación profesional, pero tamén con novos problemas.

Os mozos non teñen a experiencia da euforia inusitada, chea de esperanza e enerxía, con que foi recibido o socialismo hai 20 anos. Chegaron dispostos a modernizar España e en gran medida o conseguiron. Cos socialistas este país adquiriu unha estética á altura dos tempos e perdeu dunha  vez o pelo da devesa. Tres feitos fundamentais contribuíron a este cambio: o exército deixou de ser protagonista da vida nacional e a pantasma do golpismo foi desactivada definitivamente; España entrou no Mercado Común, de modo que os nosos problemas seculares comezaron  a disolverse en Europa; os españois foron obrigados a tomar consciencia da necesidade  e o deber de pagar  impostos. Unha nova xeración de mozas e mozos estreou masivamente as beirarrúas nunha forma distinta de comunicarse, de via- xar, de vestirse, de amarse, de crear, de cantar, de facer cine e teatro, de escribir. Uniformes militares, sotanas e hábitos de monxas desapareceron das rúas. (...) Os retretes das estacións estaban  limpos  e nas panaderías dábanche  a barra de pan cunhas pinzas sen sobala. Non crean os mozos e mozas que isto é pouco, se por riba conseguimos que a sanidade gratuíta chegue ata o último cidadán, que o ensi- no sexa obrigatorio e que se fixese a reconversión económica soportando dúas folgas xerais.

Manuel VICENT. 20 anos, El País. 27-10-2002 [castelán]

Son máis de seis millóns de españois: as promocións de mozas e mozos máis numerosas da historia. Teñen entre 19 e trinta e poucos anos; 7 de cada 10 viven na casa dos seus pais; casan máis tarde e ven nos fillos un sacrificio sen contrapartidas. Moitos non coñeceron outro réxime que a democracia parlamentaria nin outro xefe que Filipe González. Non se cuestionan a liberdade: a diferenza dos seus pais, coñécena desde nenos; non conciben unha sociedade na que estivese vedada. Non están marcados por feitos históricos. Non arrastran  rémoras de “vermellos e azuis”; de guerras civís; de bos e malos. A crise económica  é o seu único patrimonio. (...)
Esta xeración, á que o escritor norteamericano Douglas Coupland bautizou X, ten tres sinais de identidade básicas: o desemprego, a permanencia indefinida no fogar paterno e, como consecuencia do anterior, a enorme redución do número de nacementos.

Xesús RODRÍGUEZ. Os fillos da crise, El País Semanal. 1-5-1994 [castelán]

O PSOE defendía que a entrada de España na OTAN debía ser ratificada  en referendo. Pero a súa posición foi variando desde unha oposición frontal, cando estaba na oposición, a unha indecisión e aprazamento do referendo, ata a petición do voto afirmativo no referendo de 1986, cando estaba no goberno.
O Goberno considera conveniente para os intereses nacionais que España permaneza na Alianza
Atlántica  e acorda que esta permanencia  se estableza  nos seguintes  termos:

1. A participación de España na Alianza Atlántica  non incluirá a súa incorporación á estrutura militar integrada.
2. Manterase a prohibición de instalar, almacenar ou introducir  armas nucleares en territorio  español.
3. Procederase á redución progresiva da presenza militar dos Estados Unidos en España.
Considera conveniente para España permanecer na Alianza Atlántica nos termos acordados polo goberno da nación?
Texto das papeletas para o referendo da OTAN. 12-3-1986 [castelán]


















A incorporación de España ás Comunidades  Europeas, a pesar das dificultades  que comportou para determinados sectores, foi considerada globalmente beneficiosa para a consolidación da democracia  en España e para o seu desenvolvemento económico.

Se tivésemos  que resumir brevemente os beneficios da incorporación de España á Comunidade Europea, poderiamos afirmar que contribuíu á modernización do noso tecido social e produtivo, á intensificación do noso papel dentro do concerto continental, mediante a participación activa nas distintas instancias europeas.

a) Consolidación dun sistema democrático e unha economía de corte occidental, o que beneficiou non só á estabilidade política e económica interna, senón á europea en xeral. (...)

b) Recuperación do noso papel como potencia media europea, con posibilidade de expresar a nosa voz “desde dentro” nos distintos foros e, incluso, poder influenciar en determinadas decisións que terí- an sido contrarias ás nosas necesidades ou intereses vitais.

c) Actualización acelerada da lexislación interna en aspectos importantes  para a modernización do sistema financeiro e produtivo, a articulación do tecido social e a calidade de vida dos consumidores. (...)

d) Un novo marco para o Estado das autonomías, que, respectando a condición deste como interlocutor privilexiado  dos demais Estados membros, facilita a harmonización das distintas lexislacións autonómicas, proporcionando  mecanismos de compensación interterritorial, mediante a aplicación dos fondos estruturais.

Francisco FERNÁNDEZ ORDÓÑEZ. Sistema. 1988 [castelán]

Cando cheguei ao Goberno en 1982, que quería? (...) Consolidar a democracia. (...) Estaba moi próximo o 23F (...) e tiñamos este desexo: a consolidación da democracia desde o fortalecemento da institución monárquica. (...) Procurei sempre darlle ao rei a maior representatividade para que xogase un papel que me parecía decisivo. (...)
O segundo obxectivo era modernizar España. Cando chegamos había unha crise económica moi profunda (...) que duraba xa case dez anos, que era a crise do petróleo do 73-74 e que coincide co período da transición. Fixemos o esfor- zo da liberalización da economía (...) que era unha obriga de adaptación da economía, da estrutura económica de España á integración en Europa, ao ingreso na Unión Europea. Durante dez anos empregamos catro ou cinco puntos do PIB en investimentos públicos en distintos sectores, porque criamos que ese era un dos grandes estrangula- mentos para a economía española do futuro. Fixemos esa capitalización física de España, con mellores ou peores resultados, pero a verdade é que iso supuxo unha gran modernización, que é a que máis se aprecia visualmente. (...)
Pero tamén quería mellorar o capital humano e aumentar a cohesión da nosa sociedade, así que dedicamos esforzos en educación, sanidade, atencións para mellorar ese nivel de cohesión e ese nivel de capital humano no noso país. As cifras están aí (...).
O cuarto dos desafíos que tiñamos entón era distribuír territorialmente o poder. Había que cumprir a Constitución e respectar a diversidade constitutiva da España real (...) e dentro desa descentralización, dese reparto territorial do poder, tocounos unha parte importantísima de creación da conciencia rexional en España como distribución do poder, co mantemento da cohesión suficiente para que o proxecto común, a unidade de España, non se quebrase. (...)
O quinto dos obxectivos era a apertura ao mundo; (...) quería romper o illamento de España e o primeiro obxectivo era a integración en Europa, que xa se presentara no 76-77. Fixemos o esforzo por integrarnos e o 1 de xaneiro de 1986
España incorpórase a Europa. (...) Esa paixón por romper as fronteiras do illamento foi unha das cousas que máis me moveu (...) pero tamén metín a pata. Unha xigantesca. Quero que o saiban: convocar un referendo sobre a OTAN. Non se lle ocorre a ningún dirixente político, e eu fíxeno. (...)

A miña maior satisfacción é que os españois se reconciliaron co seu pasaporte; fagamos un esforzo por non perder iso, a reconciliación co noso pasaporte, coa nosa identidade dentro da diversidade; que nos sintamos orgullosos de ser españois.

Filipe GONZÁLEZ MÁRQUEZ. Balance do período de gobernos socialistas, en
Vinte e cinco anos de reinado da SM don Xoán Carlos I. 2002


PROPOSTA COMPOSICIÓN
Sempre tendo en conta a información subministrada polos documentos, o alumnado deberá demostrar que coñece o contexto no que se levou a cabo a transición, así como as diferentes medidas postas en marcha polos primeiros gobernos, facendo fincapé nos principios fundamentais da constitución de 1978. Deberá afondar tamén nas dificultades básicas polas que pasou UCD e o intento de golpe do 23-F para rematar facendo referencia á política levada a cabo polos gobernos socialistas ata 1996. 
Doc. 1. Na campaña para as eleccións de xuño de 1977, o candidato de UCD, Adolfo Suárez, pronuncia o seguinte discurso: 
“Prometemos volverlle a soberanía ao pobo español, e pasado mañá exércea. 
Prometemos normalizar a nosa vida política, xestionar a transición en paz, construír a democracia desde a legalidade, e cremos que, coas lóxicas deficiencias, o conseguimos. Prometemos que todas as familias políticas poderían ter un lugar nas Cortes, e o mércores poden acadalo (...). 
Podo prometer, e prometo, intentar elaborar unha Constitución en colaboración con todos os grupos representativos nas Cortes, calquera que sexa o  seu  número  de escanos (...). Podo  prometer, e prometo  (...), adicar todos os esfo rzos a acadar un entendemento social que permita fixar as novas liñas básicas que ha seguir a economía española nos vindeiros anos (...). Podo prometer, e prometo, un marco legal para institucionalizar cada rexión segundo as súas propias características”. 

Doc. 2 -Constitución de 1978: 
“Art.1.1.-España constitúese nun Estado social e democrático de Dereito, que propugna como valores superiores do seu ordenamento xurídico a liberdade, a xustiza, a igualdade e o pluralismo político. 
1.2.-A soberanía nacional reside no pobo español, do que emanan os poderes do Estado. 
1.3.-A forma política do Estado español é a monarquía parlamentaria. 
Art.2..-A Constitución fundaméntase na indisoluble unidade da nación española, patria común e indivisible de todos os españois, e recoñece e garante o dereito á autonomía das nacionalidades e rexións que a integran e a solidariedade entre todas elas. 
Art.3.1.-O castelán é a lingua española oficial do Estado (...). 
3.2.-As outras linguas españolas serán tamén oficiais nas respectivas Comunidades Autónomas de acordo cos seus Estatutos 

Doc.3. Felipe GONZÁLEZ MÁRQUEZ. Balance período de gobernos socialistas. 2002
Cando cheguei ao Goberno en 1982, que quería? (...) Consolidar a democracia. (...) Estaba moi próximo o 23F (...) e tiñamos este desexo: a consolidación da democracia desde o fortalecemento da institución monárquica. (...) Procurei sempre darlle ao rei a maior representatividade para que xogase un papel que me parecía decisivo. (...)
O segundo obxectivo era modernizar España. Cando chegamos había unha crise económica moi profunda (...) que duraba xa case dez anos, que era a crise do petróleo do 73-74 e que coincide co período da transición. Fixemos o esfor- zo da liberalización da economía (...) que era unha obriga de adaptación da economía, da estrutura económica de España á integración en Europa, ao ingreso na Unión Europea. Durante dez anos empregamos catro ou cinco puntos do PIB en investimentos públicos en distintos sectores, porque criamos que ese era un dos grandes estrangula- mentos para a economía española do futuro. Fixemos esa capitalización física de España, con mellores ou peores resultados, pero a verdade é que iso supuxo unha gran modernización, que é a que máis se aprecia visualmente. (...)

Doc.6. Resultados das eleseidns xerais de 1982:

PARTIDOS | ESCANOS
PSOE 20
APPDP 106
UCD. 7]
U 7]
PNV §
PCE 3
OUTROS 5

